
Giriş 

Dövlətlər üçün gənc nəslin hərtərəfli inki-

şafı onların gələcəkdə sosial-iqtisadi, elmi və 

mədəni inkişafının qarantı hesab edilir. Bir çox 

elmi və siyasi tədqiqat mərkəzləri ölkələrin qlo-

bal rəqabətə davamlılığını qiymətləndirərkən 

ölkələrin gənclər siyasətinin ayrıca kateqoriya 

kimi analiz edilməsini vacib hesab edirlər. Bu-

rada gənclər siyasətinə ölkələrin milli təhlükə-

sizliyinin vacib şərtlərindən biri kimi yanaşılır. 

Bu həm də demokratik inkişafın başlıca təmin 

edilməsi vasitələrindən biri kimi qeyd olunur. 

Hesab edilir ki, yeni nəslin inkişafının əsas va-

sitəsi - gənclərin dövlətin və cəmiyyətin sosial-

iqtisadi, ictimai-siyasi və mədəni həyatında işti-

rakının təmin olunmasıdır. Son onilliklərin təc-

rübəsi inandırıcı şəkildə sübut edir ki, sürətlə 

dəyişən dünyada əsas daşıyıcısı gənclər olan in-

kişafın innovativ potensialından səmərəli inki-

şaf edə və məhsuldar istifadə edə bilən dövlət-

lər strateji üstünlüklərə malik olacaqlar. 

 

I. Dövlət gənclər siyasəti anlayışı 

Azərbaycan Respublikasında dövlət gənclər 

siyasətinin başlıca istiqamətlərinin və qarşıda 

duran vəzifələrin qiymətləndirilməsi üçün ilk 

növbədə dövlətin “gənclər siyasəti” anlayışının 

özünün mahiyyətinə diqqət yetirmək zəruridir. 

“Gənclər siyasəti” ifadəsinin ilk sözü bizi 

“gənclik” termininin müxtəlif kontekstlərdə ba-

şa düşülməsi haqqında düşünməyə vadar edir: 

gənclər siyasətinin aktual məzmununu əsasən 

bu konsepsiyanın şərhi müəyyən edir. “Gənc-

lik” termininin hamının razılaşacağı bir tərifi 

yoxdur. Gənclik asılılıq vəziyyətindən müstə-

qilliyə, uşaqlıqdan yetkinliyə çoxölçülü keçid 

dövrü ilə əlaqəli sosial fenomendir. Müxtəlif öl-

kələrdə gənclik fərqli şəkildə müəyyən edilir. 

Aİ səviyyəsində statistik məqsədlər üçün istifa-

də olunan yaş aralığı adətən 15-29 yaş arasında-

dır. Avropa Şurası gənclər sektorunun fəaliyyə-

tini təşkil edərkən, müəyyən əsaslandırılmış 

hallar istisna olmaqla, 18-30 yaşlı şəxsləri nə-

zərdə tutur. 

“Gənclər siyasəti” ifadəsinin ikinci sözü 

“siyasi məqsədlərə nail olmaq üçün ictimai re-

surslardan istifadə prosesi”ni ifadə edir. Gənc-

lər siyasəti haqqında danışarkən hər bir konkret 

halda nəyin nəzərdə tutulduğunu bilmək lazım-

dır. Bura gənclər siyasətinin formalaşması pro-

sesi, onun istiqaməti, əhatə dairəsi və ya həyata 

keçirilməsi, yəni gənclərə yönəlmiş konkret 

fəaliyyətlər daxil edilə bilər [8, s. 7]. 

 

II. Gənclər siyasəti anlayışı: Azərbaycan 

və dünya təcrübəsi  

Azərbaycan Respublikasının gənclər siya-

səti sahəsində qəbul edilmiş ən müxtəlif sənəd-

lərinin və proqramlarının kontent təhlili bu an-

layışla bağlı bir neçə məqamın aydın şəkildə 

müəyyənləşdirilməsinə imkan verir. Azərbay-

can Respublikasının gənclər siyasəti sahəsində 

hazırlanmış müvafiq sənədlərində dövlət gənc-

lər siyasəti dedikdə elə bir siyasət nəzərdə tutu-

lur ki, o, gənclərin öz bilik və bacarıqlarını, tə-

bii potensialını effektli  şəkildə reallaşdırılması-

nı təmin etsin, bu kateqoriyadan olan şəxslərin 

cəmiyyətdə layiqli yer tutmasını təmin edən şə-

rait yaratsın. Bu siyasət dövlət tərəfindən müəy-

yən edilməli, ölkənin inkişaf prioritetlərinə uy-

ğun olmalı, sistematik xarakter daşımalıdır. Bu 

sistematiklik özünü gənclər siyasətinin reallaş-

dırılmasında, bui istiqamətdə həyata keçirilən 

tədbirlərdə göstərməlidir.  

Bəs beynəlxalq təşkilatların sənədlərində, 

dünyanın ayrı-ayrı ölkələrində gənclər siyasəti 

dedikdə nə nəzərdə tutulur? 

Təhlillər göstərir ki, bir çox ölkələr 2000-ci 

ilədək və sonrakı dövrdə Gənclər üçün Ümum-

dünya Fəaliyyət Proqramından bələdçi kimi is-

tifadə edərək gənclər siyasətini müəyyən etmiş-

lər. Qlobal əhəmiyyətli BMT tərəfindən dəstək-

lənən bu proqram sənədində qeyd edilir ki, hö-

kumətlər və gənclər təşkilatları “bütün siyasət 

və proqramlarda gender perspektivini əsaslan-

dırmaq üçün aktiv və görünən siyasəti” təşviq 

etməlidirlər. İstənilən gənclər siyasətinin, xüsu-

sən də milli planın formalaşdırılması prosesində 

hökumətlər və digər maraqlı tərəflərə bir sıra tə-

limatların nəzərə alınması tövsiyyə edilir [11].  

Avropa Şurasının sənədlərində gənclər si-

yasəti dedikdə gənclərə cəmiyyətə uğurla inteq-

rasiya etmək, öz cəmiyyətlərinin aktib və məsu-

liyyətli üzvləri və dəyişiklik agentləri kimi fəa-

liyyət göstərmək üçün zəruri imkanlar və prak-

tiki təcrübə təmin etmək məqsədilə dövlət or-

qanları tərəfindən həyata keçirilən strategiya 

nəzərdə tutulur [9]. Bu siyasət mahiyyətcə 

gənclərin həyatının bütün aspektlərinə aid olan 

dörd meyardan ibarətdir: 

 a) yaxşı formada olmaq (fiziki və əqli cə-

hətdən);  

b) öyrənmə (qeyri-rəsmi, qeyri-formal və 

formal);  

c) iştirakçılıq 

d) proseslərə daxiletmə.  

Hesab edilir ki, gənclər siyasəti müxtəlif 

müdaxilə vasitələrini (qanunvericilik, xüsusi 

proqramlar və s.) və uzunmüddətli təhsil pers-

pektivini birləşdirə bilər. Gənclər siyasətininhə-

dəf kütləsi bütün gənclər olsa da, burada sosial, 

iqtisadi və ya mədəni cəhətdən həssas olanlara 

xüsusi diqqət yetirməlidir [10, s. 25]. 

Amerika Birləşmiş Ştatlarında gənclər siya-

səti dedikdə gənclərlə bağlı müxtəlif proqram-

ların, təşəbbüslərin dəstəklənməsi nəzərdə tutu-

lur. Birləşmiş Ştatlarda gənclər proqramlarının 

əksəriyyəti ştat və yerli səviyyədə idarə olunur.  

Rusiya Federasiyasında dövlət gənclər si-

yasəti dedikdə gənclərlə iş sahəsində vətəndaş 

cəmiyyəti ilə qarşılıqlı əlaqə əsasında həyata 

keçirilən tənzimləyici, maliyyə, iqtisadi, təşki-

lati və idarəetmə, informasiya-analitik, kadr və 

elmi xarakterli tədbirlər sistemiindən ibarət 

olan fəaliyyət istiqaməti nəzərdə tutulur. Bu elə 

bir siyasətdir ki, o ölkənin davamlı sosial - iqti-

sadi inkişafına, qlobal rəqabətədavamlılığına, 

milli təhlükəsizliyinə töhfə verməli, onun dün-

ya miqyasında liderlik mövqelərini möhkəm-

ləndirilməsinə faydalı olmalıdır [7]. Rusiya Fe-

derasiyasında dövlət gənclər siyasətinin məqsə-

di gənclərin uğurlu sosiallaşması və səmərəli 

özünüdərkinə şərait yaratmaq, gənclərin poten-

sialını inkişaf etdirmək və onlardan ölkənin in-

novativ inkişafı maraqlarında istifadə etməkdir. 

 

III. Azərbaycan Respublikasının dövlət 

gənclər siyasətinin başlıca istiqamətləri 

Azərbaycan Respublikasının dövlət gənclər 

siyasətinin başlıca istiqamətləri ölkədə müxtəlif 

illərdə qəbul edilmiş hüquqi sənədlərdə öz əksi-

ni tapmışdır. 2002-ci il aprel ayının 9-da Azər-

baycan Respublikasının Prezidenti Heydər Əli-

yev tərəfindən imzalanmış Gənclər siyasəti 

haqqında” qanunun ikinci fəslində bu istiqamət-

lər aşağıdakı kimi müəyyənləşdirilmişdir: 

1) Gənclərin mənəvi-əxlaqi tərbiyəsi və 

mədəni həyatda iştirakının təmin edilməsi; 

2)  İstedadlı gənclərə dövlət qayğısının 

göstərilməsi; 

3) Gənclərin sağlamlığının qorunması və 

fiziki inkişafının təmin edilməsi; 

4) Gənclərin məşğulluğunun təmin olun-

ması; 

5) Gənc ailələrə dövlət yardımının göstəril-

məsi; 

6) Gənclər təşkilatlarına dövlət dəstəyinin 

göstərilməsi [4]. 

Sonrakı dövrdə bu istiqamətlərin daha da 

genişlənməsi baş vermiş, bu istiqamətlərə uy-

ğun olaraq Gənclərlə bağlı qəbul edilən müxtə-

lif dövlət proqramlarında qarşıda duran vəzifə-

lər də dəyişmişdir. Məsələn, 2005-ci ildə dövlət 

başçısı İlham Əliyev tərəfindən imzalanmış 

2005-2009-cu illər üzrə “Azərbaycan Gəncliyi 

Dövlət Proqramı”nda müəyyənləşdirilən başlıca 

vəzifələr vətənə məhəbbət ruhunda, milli mənə-

vi dəyərlərə hörmət ruhunda tərbiyyəsi, onlar 

arasında hərbi vətənpərvərlik işinin gücləndiril-

məsi, hüquq pozuntularının narkomaniyanın və 

digər zərərli vərdişlərin yayılmasının qarşısının 

alınması, bu sahədə profilaktiki tədbirlərin hə-

yata keçirilməsi, istedadlı gənclərin öz qabiliy-

yətlərini inkişaf etdirilməsi üçün əlverişli şərai-

tin yaradılması, bazar iqtisadiyyatına keçid şə-

raitində onların sahibkarlıq fəaliyyətlərinin dəs-

təklənməsi, yeni iqtisadi sistemə dair bilik və 

bacarıqlarının formalaşıdırlması, məşğulluğun 

təmin edilməsi, gənc ailələrin problemlərinin 

həllinə kömək göstərilməsi, gənc nəslin sağ-

lamlığının qorunması istiqamətində tədbirlərin 

reallaşdırılması, gənclər təşkilatlarının forma-

laşması üçün şəraitin yaradılması, onların bey-

nəlxalq əməkdaşlığa cəlbinə şəraitin yaradılma-

sı ilə bağlı idi [3]. 

“Azərbaycan gəncliyi 2017-2021-ci illərdə” 

Dövlət Proqramına diqət yetirdikdə isə qarşıda 

duran vəzifələrin həm miqyasca, həm məzmun-

ca xeyli dəyişdiyini, təkmilləşdiyini, daha inki-

şaf etmiş məqsədlərə yönəldiyini görmək müm-

kündür.  

Bu dövlət proqramında qarşıya qoyulan ilk 

vəzifə gənclərin hərtərəfli inkişafı üçün şəraitin 

yaradılmasıdır. İlk baxışdan xeyli dərəcədə 

ümumi xarakterli görünən bu vəzifə əslində çox 

mühüm məsələləri özündə ehtiva edir. Bu vəzi-

fənin yerinə yetirilməsi ilə elə bir şəraitin yara-

dılması nəzərdə tutulur ki, ən müxtəlif kateqori-

yadan olan gənclər özlərini cəmiyyətdə reallaş-

dıra bilsinlər, hərtərəfli inkişaf etsinlər və nəin-

ki ölkənin ümumilikdə yeni dünyanın formalaş-

masına töhfə versinlər, ölkənin rəqabətqabiliy-

yətini möhkəmləndirsinlər.  

Sənəddə nəzərdə tutulan ikincü mühüm və-

zifə gənclərin azərbaycançılıq və dövlətçilik 

prinsipləri əsasında vətəndaşlıq və vətənpərvər-

lik tərbiyəsinin gücləndirilməsidir [2]. Bəllidir 

ki, müstəqilliyin ilk illərində yaranan ideoloji 

boşluq ölkənin ağır böhrana sürüklənməsinin, 

parçalanmaq, dağılmaq, yox olmaq həddinə gə-

lib çatmasının əsas səbəblərindən biri olmuş-

dur. Kommunist ideologiyalı cəmiyyətdən plü-

ralist cəmiyyətə keçid prosesindəki ideoloji 

boşluq müxtəlif xarici təsir qruplarının gənclər 

arasında ultra-milliyətçiliyi, separatizmi, dini 

təməlçiliyi yaymaq cəhdləri ilə müşahidə edil-

mişdi. Azərbaycan xalqının ümummilli lideri 

Heydər Əliyevin hakimiyyətə gəlməsindən son-

ra isə bu ağır fəsadların səbəblərinin aradan qal-

dırılması istiqamətində həm ideoloji, həm prak-

tiki işlər həyata keçirilmiş Azərbaycançılıq 

ümummilli ideologiya səviyyəsinə qaldırılmış, 

onun siyasi ideologiya kimi konseptual əsasları-

nın hazırlanması istiqamətində məqsədyönlü iş 

aparılmışdı. Ümummilli lider Heydər Əliyev 

Azərbaycançılığın əhəmiyyəti məsələsinə toxu-

narkən deyirdi: “Hər bir azərbaycanlı öz milli 

mənsubiyyətinə görə qürur hissi keçirməlidir və 

biz Azərbaycançılığı  - Azərbaycanın dilini, mə-

dəniyyətini, milli mənəvi dəyərlərini, adət-ənə-

nələrini daim yaşatmalıyıq” [5, s. 26].  

Azərbaycan Respublikasının Prezidenti İl-

ham Əliyevin 2015-ci ilin yanvar ayında verdi-

yi xüsusi sərəncamla təsdiqlənən “2015-2025-ci 

illərdə Azərbaycan Gənclərinin İnkişaf Strate-

giyası”nda isə azərbaycançılıq ideologiyasının 

əhəmiyyəti ilə bağlı yazılır: “Azərbaycan Res-

publikasının beynəlxalq miqyasda öz layiqli ye-

rini tutması gənclərin üzərinə də müəyyən vəzi-

fələr qoyur. Belə ki, ölkəmizi xaricdə yüksək sə-

viyyədə təmsil etmək üçün onların xarici dillərə 

mükəmməl yiyələnməsi, vətənpərvər olması və 

azərbaycançılıq ruhunda tərbiyə edilməsi vacib 

şərtlərdir” [1]. 

Bu vəzifənin müasir mərhələdə də aktuallı-

ğının səbəbi dünyada aparılan mübarizənin ha-

zırda daha çox ideoloji zəmin üzərinə köklən-

məsi, müxtəlif güc mərkəzlərinin Azərbaycan 

Respublikasının da yerləşdiyi Cənubi Qafqaz 

regionunda ideoloji məsələlərdən faydalanmaq 

cəhdləridir.  

“Azərbaycan gəncliyi 2017-2021-ci illərdə” 

Dövlət Proqramında mühüm vəzifələrdən biri 

kimi gənclər arasında milli-dini dözümlülük, 

sülhsevərlik, humanizm dəyərlərinin təbliğ edil-

məsini müəyyənləşdirilmişdir [2]. Bəllidir ki, 

mili və dini dözümlülük Azərbaycan xalqının 

əsrlər boyunca sahib olduğu ən böyük dəyərlər-

dən biri olmuşdur. Azərbaycanda tarix boyunca 

multikultural və tolerant mühit hökm sürmüşdür. 

Bu baxımdan Azərbaycan Respublikasının Ya-

xın Şərqdə və qonşuluqda yerləşən bir çox döv-

lətlərdən fərqli olaraq radikalizmə qarşı davamlı-

lığının əsasında məhz bu amil dayanmaqdadır.  

Təhlillər göstərir ki, 2017-2021-ci illər üzrə 

dövlət proqramında əvvəllər analoji istiqamət-

lərdə qəbul edilmiş proqramlarda qarşıya qoyu-

lan və təkrarlanan bəzi vəzifələr də vardır. Gənc-

lərin sağlamlığının qorunması və möhkəmləndi-

rilməsi, sağlam həyat tərzinin təbliğ edilməsi və 

narkomaniya, toksikomaniya, alkoqolizm və di-

gər neqativ halların profilaktikası bu kimi vəzi-

fələri bu baxımdan qeyd etmək olar.  



Social sciences, 2022, №1 

 236 

Müasir dünyada cərəyan edən inkişaf me-
yilləri ölkələrin elmtutumlu inkişafını zərurətə 
çevirir. 2017-2021-ci illər üzrə qəbul edilmiş 
proqramda gənc alim və tədqiqatçıların fəaliy-
yətinin dəstəklənməsi, gənclərin elmə həvəslən-
dirilməsi, ali və orta ixtisas təhsili müəssisələ-
rində tələbələrin mütərəqqi ideya və təşəbbüslə-
rinin dəstəklənməsi kimi vəzifələr bu baxımdan 
diqqəti cəlb edirdi [1]. Müqayisə üçün qeyd et-
mək lazımdır ki, Prezident İlham Əliyev tərə-
findən 2015-ci ilin yanvar ayının 26-da təsdiq-
lənən “2015-2025-ci illərdə Azərbaycan Gənc-
lərinin İnkişaf Strategiyası”nda da yeniyetmə-
lərdə və gənclərdə elmə maraq yaradılması ilə 
bağlı xüsusi tədbirlər nəzərdə tutulmuşdu [1]. 

Bundan əlavə “Azərbaycan gəncliyi 2017–
2021-ci illərdə” Dövlət Proqramında gənclərin 
bilik və bacarıqlarının inkişafı, sahibkarlıq və 
məşğulluq imkanlarının artırılması,gənclər ara-
sında ixtisas və peşə seçimi, əmək bazarı və 
məşğulluq haqqında məlumatlılıq səviyyəsinin 
artırılması, sahibkarlıq fəaliyyətinin təşviqi, 
gənclər siyasəti sahəsində çalışan mütəxəssislə-
rin bilik və bacarıq səviyyəsinin yüksəldilməsi, 
onların hazırlığı və yenidənhazırlığı üçün mütə-
madi tədbirlərin həyata keçirilməsi, gənclər təş-
kilatlarının ictimai həyatda təşəbbüskarlığının 
və iştirakının stimullaşdırılması kimi mühüm 
vəzifələrə də diqqət yetirilmişdi. Proqramda ye-
rinə yetirilməsi xüsusi vurğulanan vəzifələrdən 
biri ölkədə gənclərin könüllülük hərəkatının sti-
mullaşdırılması və yerlərdə intensivləşdirilməsi 
olmuşdur. Bu vəzifənin yerinə yetirilməsi üçün 
proqramın qəbulundan ötən müddətdə xeyli iş-
lər görülmüş, 2020-ci il “Könüllü ili” elan edil-
mişdir. Gənc könüllülərin seçimlərindən asılı 
olaraq, sosial, iqtisadi, siyasi, diaspor, idman, 
incəsənət və digər müxtəlif sahələrində fəaliy-
yət göstərmələrinə yaradılan şərait həm də on-
ların gələcəkdə peşəkar kadrlar kimi formalaş-
masına müsbət təsir göstərir. Bu baxımdan 
“ASAN Könüllüləri” Təşkilatı, “Bir Könüllü” 
Tələbələrin Əməkdaşlığı İctimai Birliyi, “Kö-
nüllü DOST” Proqramı, “Aqrar İnkişaf Könül-
lüləri” İctimai Birliyi, “İslahat Könüllüləri” 
Təşkilatı, “Nəqliyyat Könüllüləri” Proqramı, 
Könüllülük Proqramı, “Miqrasiya Könüllüsü” 
İctimai Birliyi, “Könüllü gömrükçü” Dəstəsi, 
“Turizm Könüllüləri” Təşkilatı, “Eko könüllü-
ləri” Qrupu, Könüllülər Proqramı, Qrupu, 
“Gənc Könüllülər” Hərəkatı, "Azərbaycan Di-

aspor Könüllüləri" Proqramı, "Ədliyyə Könül-
lüləri" İctimai Birliyi, "Könüllü Qida Nəzarət-
çisi" “eSAS” Könüllülük proqramı və digər təş-
kilatların fəaliyyəti xüsusi qeyd edilməlidir [6].  

“Azərbaycan gəncliyi 2017-2021-ci illərdə” 
Dövlət Proqramında gənclərin beynəlxalq mü-
badilə və mədəniyyətlərarası dialoqda iştirakı-
nın dəstəklənməsi, xüsusi qayğıya ehtiyacı olan 
gənclərin cəmiyyətə inteqrasiyasının təmin 
olunması, gənclərin insan hüquqları, gender bə-
rabərliyi haqqında, eyni zamanda, insan alveri-
nə, zorakılığa qarşı mübarizə ilə bağlı məlumat-
lılıq səviyyəsinin artırılması, ekologiya və ətraf 
mühitlə bağlı biliklərinin artırılması, əhalinin 
bu qrupundan olan şəxslər arasında ailə dəyər-
ləri haqqında və erkən nikahlara qarşı profilak-
tik maarifləndirmə işinin gücləndirilməsi, onla-
rın İKT-dən səmərəli istifadəsinin təşviq edil-
məsi  kimi mühüm vəzifələr də nəzərdə tutul-
muşdur.  

 

Nəticə 
Beləliklə aparılan təhlillər göstərir ki, döv-

lət gənclər siyasəti Azərbaycan Respublikasının 
innovativ inkişafı üçün zəruri sosial şəraitin 
formalaşdırılmasını təmin edən, vətəndaş cə-
miyyəti institutları, ictimai birliklər və gənclər 
təşkilatları ilə fəal qarşılıqlı əlaqə əsasında hə-
yata keçirilən dövlət fəaliyyətinin müstəqil isti-
qamətidir. Bu məqsədə nail olmaqdan ötrü 
gəncləri sosial fəaliyyətlərə cəlb edilməsi, onla-
rın özünüinkişaf üçün potensial imkanlar barə-
də məlumatlandırılması, gənclərin elmi, yaradı-
cılıq və sahibkarlıq fəaliyyətinə dəstək verilmə-
si vacib hesab edilir. Təhlillər göstərir ki, cə-
miyyətdə gənclərlə bağlı ən müxtəlif problem-
lərin aradan qaldırılması, problemlərin həlli 
üçün informasiya sistemlərinin və sosial təhsil 
proqramlarının reallaşdırılması effektiv nəticə-
lər verə bilər. Bundan əlavə gənclərlə iş müəs-
sisələrinin maddi-texniki bazasının müasirləşdi-
rilməsi, onların şəbəkəsinin genişləndirilməsi, 
təlim sisteminin müasirləşdirilməsi və gənclər 
işçilərinin fasiləsiz təhsili mexanizmlərinin for-
malaşdırılması, gənclərə informasiya və konsul-
tativ yardımın göstərilməsi, kənd və ucqar əra-
zilərdə yaşayan gənclərin müvafiq məlumatla-
rın axtarışı, tətbiqi və yayılması imkanlarını bə-
rabərləşdirən xüsusi layihələrin hazırlanması, 
gənclərin onlar üçün yaradılan şərait haqqında 
məlumatların əlçatanlığının təmin edilməsi də 
zəruridir.   

Summary 

 

Rahima Talibly 

 

Main directions and tasks of the state youth policy  

in the Republic of Azerbaijan 

 

The perspective development of the states consists in the correct formation of the young people, 

who are the most mobile and energetic part of the population, and in the correct direction of their 

orientation in the relevant directions of socio-economic life. In this regard, according to many 

researchers, the correct definition of the main directions of state youth policy, the tasks ahead to 

ensure development in this area is as important as the development of national security strategies. In 

this regard, the study of the main directions of the state youth policy of the Republic of Azerbaijan, 

which regained its independence on October 18, 1991, their geopolitical processes, development 

trends of the state, how they changed in accordance with domestic political changes, various 

legislative documents, state programs content analysis and assessment of relevance are relevant. 

The compilation of the current scientific article is based on the use of comparative analysis and 

content analysis methods in the research. 

The main result is that the dynamic development of the Republic of Azerbaijan has brought 

dynamism to the process of changing the main directions of state youth policy. It is necessary to 

constantly improve this policy while maintaining strategic directions. 

Keywords: Azerbaijan, youth policy, state program, Azerbaijanism, modernization 

Резюме 

 

Рагима Талыблы 

 

Основные направления и задачи государственной молодежной 

 политики в Азербайджанской Республике 

 

Перспективное развитие государств состоит в правильном формировании молодежи, ко-

торая является наиболее мобильной и энергичной частью общества, и в правильном направ-

лении ее ориентации на соответствующие направления социально-экономической жизни. В 

связи с этим, по мнению многих исследователей, правильное определение основных направ-

лений государственной молодежной политики, стоящих перед ними задач по обеспечению 

развития в этих сферах не менее важно, чем разработка стратегий национальной безопасно-

сти государств. В связи с этим иследование основных направлений государственной моло-

дежной политики Азербайджанской Республики, восстановившей свою независимость                   

18 октября 1991 года, геополитических процессов, тенденций развития государства, как они 

менялись в соответствии с внутриполитическими изменениями актуальны различные зако-

нодательные документы, анализ содержания государственных программ и оценка их эволю-

ционной значимости.  

Написание данной научной статьи продиктовано в ходе исследования необходимостью 

составления  в основном методов сравнительного анализа и контент-анализа. 

Таким образом, анализ заключается в том, что динамичное развитие Азербайджанской 

Республики внесло динамизм в процесс изменения основных направлений государственной 

молодежной политики. Необходимо постоянно совершенствовать эту политику при сохране-

нии стратегических направлений. 

Ключевые слова: Азербайджан, молодежная политика, государственная программа, 

азербайджанство, модернизация 

 

 

 


